
కావ్యాలంకారసంగ్రహము











		
త్క్రమ మపరాధలేశమును దాల్పనినీ విపు డెంత మ్రొక్కినం

దెమలదు శాంతిఁ బొందకు మదీయమనం బిఁకఁ జాలుఁ బ్రార్థనల్.

	క.	
ధారుణిమధ్యయుఁ బ్రౌఢయుఁ, ధీరాధీరాదిభేదదీపిత లై వే

ర్వేరను జ్యేష్ఠ కనిష్ఠయు, నై రంజిలి ద్వాదశాఖ్య లగుదురు వరుసన్.

	క.	
కావున స్వీయ త్రయోదశ, భావంబు వహించు నన్య పరఁగు ద్వివిధ యై

యావారాంగన యేకవి, ధావహ య ట్లెన్నఁగాఁ బదాఱ్వురు సుదతుల్.

	తే.	
మఱియు శృంగారశంభుసంభావితాష్ట, తనువు లన నీమృగాక్షులు వినుతిఁ గాంతు

రష్టవిధభేదముల వీరియాహ్వయములు, లక్షణము లేర్పరించెద లలితఫణితి.

	సీ.	
నరుఁడు గైవస మైనవనిత స్వాధీనభ, ర్తృక ప్రియాగమవేళ గృహముఁ దనువు

సవరించునింతి వాసకసజ్జ పతిరాక, తడవుండ నుత్కంఠఁ దాల్చునింతి

విరహోత్క సంకేత మరసి నాథుఁడు లేమి, వెస నార్త యౌకాంత విప్రలబ్ధ

విభుఁ డన్యసతిఁ జెంది వేకువరాఁ గుందు, నబల ఖండిత యల్క నధిపుఁ దెగడి



	 







	తే.	
యనుశయముఁ జెందుసతి కలహాంతరిత ని, జేశుఁడు విదేశగతుఁ డైనఁ గృశతఁ దాల్చు

నతివ ప్రోషితపతిక కాంతాభిసరణ, శీల యభిసారికాఖ్య యై చెలువు మెఱయు.

	క.	
ఈరీతిఁ జెలఁగు నతిశృం, గారకలాకలితనాయికామణులకు వే

ర్వేర నుదాహరణంబులు, భూరిమధురసవచనరచనముల నేర్పఱుతున్.

స్వాధీనపతిక —

	ఉ.	
శ్రీనిధి యోబభూవరునృసింహుడు కైవస మై చెలంగఁగా

భూనుతవైభవస్ఫురణఁ బొల్చుయశోజలజాక్షి నిత్యస

మ్మానితశీల యై ధవుని మన్నన నౌదల యెక్కినట్టివై

మానికవాహిని న్నగు నమందనిజాతిశయంబు పేర్మికిన్.

వాసకసజ్జిక —

	చ.	
యవనచమూసమూహముల నాజి జయించి యుదగ్రదిగ్జయో

త్సవిధివాభిరాముఁ డయి సారెకు నోబయనారసింహభూ

ధవుఁ డరుచెంచులగ్నమునఁ దత్పురలక్ష్మి విభూషితోల్లస

ద్భవనవిశేష యై మృగమదద్రవవాసనఁ దాల్చునిచ్చలున్.

విరహోత్కంఠిత —

	ఉ.	
నెచ్చెలు లీనృసింహధరణీవరుఁ దెచ్చెద మంచుఁ బోయి రా

రిచ్చట నీవునుం గరుణ యించుక లే కలరంప గుంపులన్

గ్రుచ్చెద వేల మత్ప్రియునిఁ గూర్పుము మన్మథ నీకుఁ దద్విభుం

దెచ్చుటకై యొసంగెద మదీయకటాక్షముల న్జయాస్త్రముల్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 4 జనవరి 2022న 04:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

